
ᐊᐅᓚᑦᓯᔨᓃᓐᖔᖅᑐᖅ ᓇᓗᓇᐃᖅᓯᒋᐊᕈᑦ  

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ (ᐱᕙᓪᓕᐊᔪᓕᕆᔨᒃᑯᑦ) ᓴᖅᑭᕆᐊᓐᖓᓚᐅᖅᓯᒪᔪᑦ 1998-ᒥ 
ᓇᓗᓇᐃᖅᓯᔾᔪᑕᐅᓇᓱᐊᖅᑐᑎᒃ ᐊᒻᒪᓗ ᑐᓴᐅᒪᔭᐅᔭᕆᐊᓕᓐᓂᒃ ᑐᓴᐅᒪᑎᑦᓯᖃᑦᑕᕈᓐᓇᖁᓪᓗᒋᑦ ᐃᑲᔪᕈᑎᒃᓴᓂᒃ 
ᐸᕐᓇᑕᐅᓂᖓᓂ ᐱᕙᓪᓕᐊᔪᓕᕆᓂᕐᒧᑦ ᐱᕙᓪᓕᐊᔾᔪᑎᒃᓴᓕᕆᓂᖅ ᓄᓇᕗᒻᒥ. ᓵᓐᖓᔭᐅᓗᐊᓐᖑᐊᓂᐊᖅᑐᖅ 30-ᓄᑦ 
ᐃᓚᒋᔭᐅᔪᖁᑎᖏᓐᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᑎᖅᓱᐃᕙᓪᓕᐊᓂᖅ ᐊᑐᓕᖅᑎᑕᐅᔭᕆᐊᓕᓐᓂᒃ 
ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᐱᕙᓪᓕᐊᔾᔪᑎᒃᓴᖏᓐᓄᑦ ᑐᑭᒧᐊᒍᑎᒃᓴᓂ, ᑖᒃᑯᓇᓃᖃᑕᐅᓪᓗᑎᒃ ᐊᕙᖕᒧᓕᖓᒻᒪᕆᑦᑐᑦ 
ᐊᑐᓕᖁᔨᔾᔪᑎᓕᐊᖑᖃᑦᑕᖅᓯᒪᔪᑦ ᑭᓱᑐᐃᓐᓇᕐᓄᑦ ᐅᖃᐅᓯᕆᔭᐅᓯᒪᓂᖏᑎᒍᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑐᔾᔭᐱᒍᑎᒋᖃᑦᑕᖅᑕᖏᑦ. 

ᐱᔾᔪᑎᒋᔭᐅᔪᑦ ᑲᓇᑕᐅᑉ ᒪᓕᒐᓕᐅᕐᕕᔾᔪᐊᖓᑕ ᑲᑎᒪᕕᖓᑕ ᑲᑎᒪᔨᕋᓛᖏᓐᓄᑦ ᑮᓇᐅᔭᓕᕆᓂᕐᒧᑦ ᑮᓇᐅᔭᑦ 
ᐊᑐᖅᑐᒃᓴᓕᕆᒋᐊᓚᐅᖅᑎᓐᓇᒋᑦ ᖃᐅᔨᒃᑲᐃᓂᖅ 2007 ᓇᓗᓇᐃᖅᑕᐅᓯᒪᔾᔪᑎᖓ: ᑖᒃᓰᓕᕆᓂᖅ ᓄᓇᒋᔭᑦᑕ 

ᐱᔭᕆᐊᓕᖏᑦ ᓯᕗᓂᒃᓴᖃᑦᓯᐊᕈᓐᓇᖁᓪᓗᒍ ᐊᕐᖢᐃᑦᑑᓗᓂ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ 
ᐋᔩᕋᕈᑎᖃᕈᒪᖕᒪᑕ ᐅᑭᐅᖅᑕᖅᑐᒥᐅᑕᑦ ᐲᔭᐃᕕᐅᖃᑦᑕᕐᓂᖏᓐᓄᑦ ᑖᒃᓯᓄᑦ. 

ᐅᑭᐅᖅᑕᖅᑐᒥᐅᑕᑦ ᐲᔭᐃᕕᐅᖃᑦᑕᕐᓂᖏᓐᓄᑦ ᑖᒃᓯᓄᑦ ᐅᓄᖅᓯᒋᐊᓚᐅᖅᓯᒪᓐᖏᒻᒪᑦ ᐊᑐᓕᖅᑎᑕᐅᓚᐅᖅᓯᒪᖕᒪᓂ 1987-
ᒥ. ᒫᓐᓇᐅᔪᕐᓕ ᓂᐅᕕᖃᑦᑕᕐᓂᐅᔪᒧᑦ ᐊᑭᓖᒍᑎᒋᔭᐅᖃᑦᑕᖅᑐᖅ ᐅᓄᖅᓯᕙᓪᓕᖅᓯᒪᔪᒻᒪᕆᐊᓘᑎᓪᓗᒍ, 
ᓄᖒᑦᓯᕙᓪᓕᐊᒻᒪᕆᑦᓱᓂ ᐊᒃᑐᐃᓯᒪᓂᕆᖃᑦᑕᖅᑕᖓᒍᑦ ᐊᒻᒪᓗ  ᒥᑭᓪᓕᑎᑦᓯᓯᒪᒻᒪᕆᖃᑦᑕᖅᓱᓂ ᐱᓇᓱᐊᕈᑎᒋᔭᐅᔪᒃᓴᓂᒃ 
ᐲᔭᐃᓂᕐᒧᑦ. 

ᐊᑑᑎᖃᕐᓂᕆᖃᑦᑕᖅᑕᖓ ᒫᓐᓇᐅᔪᖅ ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᓐᓄᑦ ᐋᖅᑭᒋᐊᕈᑎᒋᔭᐅᓇᓱᐊᖅᑐᓂ 

ᐸᓚᐅᒥᒃᑲᓐᓂᕈᑎᒃᓴᐅᖁᓪᓗᒍ ᐊᑭᑐᔪᒻᒪᕆᐊᓘᑎᓪᓗᒍ ᐃᓅᓇᓱᐊᕐᓂᖅ ᓄᓇᕗᒻᒥ ᐊᐱᖅᑯᑎᒋᔭᐅᔭᕆᐊᓕᒃ 
ᐊᑭᑐᓂᖅᓴᒻᒪᕆᐊᓘᑎᓪᓗᒍ ᐃᓅᓇᓱᐊᕐᓂᖅ ᐊᓪᓛᑦ 75%-ᒧᑦ ᑎᑭᐅᒪᓪᓗᓂ ᑲᓇᑕᒥᐅᑦ ᐊᑭᓕᖅᓱᐃᓂᕆᕙᒃᑕᖏᓐᓂᒃ. 1 

ᐋᖅᑭᑦᓯᒪᓂᖓᓄᑦ ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᓐᓄᑦ ᑮᓇᐅᔭᓕᐅᓐᖏᓂᖅᓴᐅᔪᑦ ᐃᑲᔫᓯᐊᕆᔪᓐᓇᕋᔭᖅᑕᒥᓂᒃ 
ᐃᑲᔫᓯᐊᓐᖏᒍᑕᐅᖃᑦᑕᖅᑐᑦ ᐲᔭᖅᑕᐅᔪᓄᑦ. ᐊᒻᒪᓗ ᓱᓕ, ᐊᐳᖅᑕᕈᑎᓕᒻᒪᕆᐊᓘᓪᓗᓂ ᐃᑲᔫᓯᐊᕆᔪᓐᓇᕋᔭᖅᑕᓕᒫᖏᑦ 
ᐱᔪᓐᓇᓐᖏᓚᕿᖃᑦᑕᖅᑕᖏᑦ ᐊᐅᓚᑕᐅᔪᑦ ᑖᒃᑯᑎᒎᓇ ᑲᓇᑕᒥ ᑖᒃᓯᓕᕆᔨᒃᑯᓐᓂᒃ. ᐱᔪᓐᓇᕐᓂᖃᕆᐊᖃᕐᓂᕐᒧᑦ 
ᐊᐳᖅᑕᕐᕕᐅᔪᑦ ᑖᒃᑯᓄᖓ ᐃᑲᔫᓯᐊᒃᓴᐅᔪᓄᑦ ᑖᒃᑯᓇᓐᖔᖅᑐᑦ ᑲᓇᑕᓕᒫᒥ ᖃᐅᔨᓴᖅᑕᐅᖃᑦᑕᖅᓯᒪᔪᓂ 
ᑮᓇᐅᔭᓕᐅᓐᖏᓂᖅᓴᐅᔪᓄᑦ ᐊᑑᑎᖃᓐᖏᒻᒪᑕ ᓄᓇᕗᒻᒧᑦ ᐃᓅᓇᓱᐊᕐᓂᕐᒧᑦ ᐊᑭᓕᖅᓱᖃᑦᑕᕆᐊᓖᑦ 
ᐊᑭᑐᓂᖅᓴᒻᒪᕆᐊᓘᓂᖓᓄᑦ ᑲᓇᑕᒥᐅᑦ ᐊᑭᓕᖅᓱᖃᑦᑕᖅᑕᖏᓐᓂᒃ.  

ᐊᑭᑐᓂᖅᓴᒻᒪᕆᐊᓘᓂᖓᓄᑦ ᐃᓅᓇᓱᐊᕐᓂᕐᒧᑦ ᐊᑭᓕᖅᓱᕆᐊᓖᑦ, ᐃᖅᑲᓇᐃᔭᖅᑏᑦ ᑮᓇᔾᔭᒃᓴᐅᑎᖏᑦ ᐊᒻᒪᓗ 
ᐃᑲᔫᓯᐊᕆᖃᑦᑕᖅᑕᖏᑦ ᐊᑭᓕᖅᓲᑕᐅᓯᑐᐃᓐᓇᖃᑦᑕᖅᑐᑦ ᐊᑭᑐᓗᐊᕐᓂᖏᓐᓄᑦ ᖃᐅᑕᒫᖅᓯᐅᑎᒥᓄᑦ ᐃᓅᓇᓱᐊᕐᓂᕐᒧᑦ 
ᓄᓇᕗᒻᒥ. ᑕᒪᓐᓇ ᐊᑐᖅᑕᐅᖃᑦᑕᑎᓪᓗᒍ, ᑖᒃᑯᐊ ᑖᒃᓯᔭᐃᓂᕐᒧᑦ ᐃᑲᔪᑎᒃᓴᐅᒐᓗᐊᕐᒪᑕ ᐊᒻᒪᓗ 
ᐊᒃᑐᖅᑕᐅᓯᒪᓂᐅᓴᑐᐃᓐᓇᖅᑐᑦ ᐅᓄᖅᓯᑲᓐᓂᖅᐸᑕ ᑖᒃᓯᓄᑦ ᐊᑭᓕᖅᓱᐃᖃᑦᑕᖅᑐᒧᑦ ᐊᑕᐅᓯᕐᒧᑦ ᐃᓄᖕᒧᑦ.  

ᓄᖑᑕᐅᕙᓪᓕᐊᑐᐃᓐᓇᕐᓂᖏᑦ ᑮᓇᐅᔾᔭᒃᓴᐅᑏᑦ ᐊᑭᑐᓗᐊᕐᓂᑯᐊᓄᑦ ᐃᓅᓇᓱᐊᕐᓂᖅ ᐊᒻᒪᓗ ᖁᑦᓯᑐᒻᒪᕆᐊᓘᑎᓪᓗᒋᑦ 
ᑖᒃᓰᔭᐅᑏᑦ ᐊᑲᐅᓈᓐᖏᒍᑕᐅᔪᓐᓇᕐᒥᔪᖅ ᑕᒪᐃᓐᓄᑦ ᐱᕙᓪᓕᐊᔾᔪᑎᒃᓴᕆᔭᐅᓇᔭᖅᑑᒐᓗᐊᓄᑦ ᐃᖅᑲᓇᐃᔭᖅᑎᓄᑦ. 
ᐱᔪᒪᔭᒻᒪᕆᐅᖃᑦᑕᑎᓪᓗᒋᑦ ᐊᔪᐃᓐᓈᒻᒪᕆᐅᖃᑦᑕᑎᓪᓗᒋᑦ ᑲᓇᑕᓕᒫᒥ ᐃᓕᓯᒪᑦᓯᐊᖅᑐᑦ ᐊᔪᓐᖏᓯᐊᖅᑐᑦ 
ᐃᖅᑲᓇᐃᔭᖅᑏᑦ ᖃᐅᔨᒪᓂᖃᕆᐊᖃᖅᑐᓂ ᐊᔪᓐᖏᓐᓂᖃᕆᐊᓕᓐᓂᓗ ᐃᓕᓯᒪᑦᓯᐊᕆᐊᓕᓐᓂᒃ ᐱᑕᖃᕆᐊᖃᕐᓂᖓᓄᑦ 
ᐊᒻᒪᓗ ᐱᔪᒪᔭᒻᒪᕆᐅᑎᓪᓗᒋᑦ ᓄᓇᕗᒻᒥ ᐃᖅᑲᓇᐃᔭᖅᑎᓂᒃ ᑎᒍᓯᕙᓪᓕᐊᓂᕐᒥᒃ ᐱᕙᓪᓕᐊᑎᑦᓯᓂᖅ ᐃᖅᑲᓇᐃᔭᖅᑎᓂᒃ. 
ᐱᕙᓪᓕᐅᑕᐅᒻᒪᕆᒍᓐᓇᖅᑐᖅ ᐅᑭᐅᖅᑕᖅᑐᒥᐅᑦ ᐲᔭᐃᕕᐅᖃᑦᑕᕐᓂᖏᑦ ᑖᒃᓯᓄᑦ ᐊᑭᑭᓪᓕᕚᓪᓕᕈᑕᐅᔪᓐᓇᑐᐃᓐᓇᕆᐊᓕᒃ 
ᐃᑲᔫᑕᐅᓗᓂ ᐱᕙᓪᓕᐊᑎᑕᐅᓇᓱᐊᖅᑐᒧᑦ ᓄᓇᕗᒻᒥ ᐃᖅᑲᓇᐃᔭᖅᑎᖃᑦᓯᐊᕆᐊᖃᕐᓂᕐᒧᑦ. 

ᑖᒃᑯᐊ ᐅᖃᐅᓯᕆᔭᐅᖃᑦᑕᕐᓂᖏᑎᒍᑦ ᐋᖅᑭᐸᓪᓕᕈᑎᒃᓴᐅᓇᔭᖅᑐᓂᒃ ᐊᑐᓕᖁᔨᔾᔪᑎᓕᐅᖅᓯᒪᕗᑦ ᐅᑯᓂᖓ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ:  

1. ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᑦ ᑖᒃᓯᓄᑦ ᐅᓄᖅᓯᒋᐊᖅᑕᐅᓂᖏᑦ ᑖᒃᑯᓇᓐᖓᕆᐊᓖᑦ 
ᑲᑎᑕᐅᓯᒪᔪᑦ ᐊᑭᑦᑐᐸᓪᓕᐊᓂᕆᔭᐅᔪᓂᒃ ᐊᒃᑐᖅᑕᐅᓂᐅᖃᑦᑕᖅᓯᒪᔪᓂᒃ 1987-ᒥᓂᒃ ᐊᒻᒪᓗ 
ᐋᖅᑭᑦᑕᐅᓯᒪᓗᑎᒃ ᓯᕗᒧᐊᒃᐸᓪᓕᐊᓂᖏᑎᒍᑦ. 

2. ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᑦ ᐅᓄᖅᓯᒋᐊᖅᑕᐅᔭᕆᐊᓖᑦ ᐊᑑᑎᖃᑦᓯᐊᓂᖅᓴᒃᑯᑦ 
ᐃᓕᖓᖁᓪᓗᒋᑦ ᐊᑭᑐᔪᕐᔪᐊᒻᒪᕆᐊᓘᑎᓪᓗᒍ ᐃᓅᓇᓱᐊᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

3. ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᑦ ᐋᖅᑭᒋᐊᖅᑕᐅᑲᓐᓂᕆᐊᓕᒻᒪᕆᐅᔪᑦ ᑮᓇᐅᔭᓕᐅᓐᖏᓂᖅᓴᓄᑦ 
ᐃᑲᔫᑎᒃᓴᖅᑖᖃᑦᑕᖏᑦᑐᓄᑦ ᐃᖏᕐᕋᔾᔪᑎᓄᑦ ᐲᔭᐃᔾᔪᑎᓂᒃ ᐊᒻᒪᓗ ᑕᒪᒃᑯᐊ ᐱᔪᓐᓇᖅᑎᑕᐅᖁᓪᓗᒋᑦ 

ᒐᕙᒪᑐᖃᒃᑯᑦ ᐱᓕᕆᐊᕆᓲᖏᑎᒍᑦ, ᓲᕐᓗ GST ᑖᒃᓰᔭᐃᔾᔪᑎᕕᓃᑦ, ᓱᕈᓯᖅᓯᐅᑏᑦ ᐊᒻᒪᓗ 
ᐊᐅᓚᔪᓐᓇᐅᑎᓄᑦ ᐆᒻᒪᖅᑯᑎᓄᑦ ᐃᑲᔫᑎᐅᖃᑦᑕᖅᑐᑦ.  

4. ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᑦ ᐅᓄᖅᓯᑎᑕᐅᒋᐊᕆᐊᓖᑦ ᓈᖕᒪᓈᖅᓯᒪᓂᖅᓴᐅᖁᓪᓗᒋᑦ 
ᑖᒃᓯᔭᐃᒍᑎᐅᖃᑦᑕᖅᑐᑦ ᐅᖁᒪᐃᑦᑐᒻᒪᕆᐊᓗᐃᑦ ᐅᑭᐅᖅᑕᖅᑐᓄᑦ ᑮᓇᐅᔾᔭᒃᓴᕐᓂᖅᓴᐅᔪᓄᑦ 
ᐃᑲᔫᓯᐊᖃᑦᑕᖅᑐᓂᓪᓗ ᐊᑭᑐᔪᕐᔪᐊᒻᒪᕆᐊᓘᑎᓪᓗᒍ ᐊᑭᑭᓪᓕᕚᓪᓕᕈᑎᒃᓴᐅᓇᔭᖅᑐᓂᒃ.  

5. ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᑦ ᕿᒥᕐᕈᔭᐅᒃᑲᓐᓂᕆᐊᓖᑦ ᐃᓚᒋᓗᓂᐅᒃ ᐃᖅᑲᓇᐃᔭᐅᑎᒃᓴᑦ 
ᐊᑐᐃᓐᓇᐅᔪᑦ ᐃᑲᔫᑎᒃᓴᐅᔪᓐᓇᖁᓪᓗᒋᑦ ᐋᖅᑭᓱᖅᑕᐅᕙᓪᓕᐊᓂᖏᓐᓂᒃ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 
ᐋᖅᑭᑦᓯᐊᖅᓯᒪᓂᖅᓴᐅᔪᓐᓇᖁᓪᓗᒋᑦ ᐃᑲᔫᑎᐅᓇᔭᖅᑐᓂᒃ ᑕᒪᐃᓐᓄᑦ ᑮᓇᐅᔭᓕᐅᕈᑎᒃᓴᐅᔪᓄᑦ 
ᑏᕆᑐᐊᕆᒥ ᐊᒻᒪᓗ ᑲᓇᑕᒥ.   

ᐱᒋᐊᓐᖓᐅᑎᖓ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ (NEF) ᓴᖅᑭᕆᐊᓐᖓᓚᐅᖅᓯᒪᔪᑦ 1998-ᒥ, ᑲᑎᒪᔩᑦ ᑐᑭᒧᐊᒍᑎᒃᓴᑎᒍᑦ 
ᐸᕐᓇᐅᑎᑎᒍᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᖏᓐᓄᑦ ᐋᖅᑭᑦᑕᐅᖕᒪᑦ “ᓇᓗᓇᐃᖅᓯᔾᔪᑕᐅᓇᓱᐊᖅᑐᑎᒃ ᐊᒻᒪᓗ 
ᑐᓴᐅᒪᔭᐅᔭᕆᐊᓕᓐᓂᒃ ᑐᓴᐅᒪᑎᑦᓯᖃᑦᑕᕈᓐᓇᖁᓪᓗᒋᑦ ᐃᑲᔪᕈᑎᒃᓴᓂᒃ ᐸᕐᓇᑕᐅᓂᖓᓂ ᐱᕙᓪᓕᐊᔪᓕᕆᓂᕐᒧᑦ 
ᐱᕙᓪᓕᐊᔾᔪᑎᒃᓴᓕᕆᓂᖅ ᓄᓇᕗᒻᒥ”. ᓵᓐᖓᔭᐅᓗᐊᓐᖑᐊᓂᐊᖅᑐᖅ 30-ᓄᑦ ᐃᓚᒋᔭᐅᔪᖁᑎᖏᓐᓄᑦ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᑎᖅᓱᐃᕙᓪᓕᐊᓂᖅ ᐊᑐᓕᖅᑎᑕᐅᔭᕆᐊᓕᓐᓂᒃ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᐱᕙᓪᓕᐊᔾᔪᑎᒃᓴᖏᓐᓄᑦ ᑐᑭᒧᐊᒍᑎᒃᓴᓂ2, ᑕᐃᒎᓯᓖᑦ “ᑐᓐᖓᕕᓕᐅᕐᓂᖅ ᓯᕗᓂᒃᓴᕆᓂᐊᖅᑕᑎᓐᓄᑦ”, ᐊᑐᓕᖁᖦᔾᔪᑏᑦ 
ᑐᑭᒧᐊᒍᑎᒃᓴᓂ ᑖᒃᑯᓇᓃᖃᑕᐅᓪᓗᑎᒃ ᐃᓕᓐᓂᐊᕐᓂᓕᕆᓂᖅ, ᐱᖁᑎᕐᔪᐊᓕᕆᓂᖅ, ᓄᓇᓖᑦ ᐊᒻᒪᓗ ᐱᓕᕆᔾᔪᑎᒃᓴᑦ 
ᐱᕙᓪᓕᐊᑎᑕᐅᓂᖏᑦ, ᐳᓚᕋᖅᑐᓕᕆᓂᖅ, ᓴᓇᓐᖑᐊᕐᓂᓕᕆᓂᖅ ᐊᒻᒪᓗ ᐱᖅᑯᓯᑐᖃᒃᑯᑦ ᒪᑭᒪᔾᔪᑎᒃᓴᑦ. ᑐᑭᒧᐊᒍᑎᒃᓴᖅ 
ᓴᖅᑭᖅᑕᐅᓚᐅᖅᓯᒪᔪᖅ 2003-ᒥ ᐊᒻᒪᓗ ᖁᓕᓄᑦ ᐅᑭᐅᓄᑦ ᐊᑐᓕᖅᑎᑕᐅᕙᓪᓕᐊᓂᐊᖅᓱᑎᒃ. 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ ᑲᒪᖃᑦᑕᓲᖑᒻᒥᔪᑦ ᐊᒻᒪᓗ ᖃᐅᔨᓴᕈᑎᒥᓂᕐᓂᒃ ᑲᑎᖅᓱᐃᓪᓗᑎᒃ ᓄᓇᕗᒻᒥ 
ᒪᑭᒪᔾᔪᑎᒃᓴᖏᓐᓄᑦ ᐊᒻᒪᓗ ᐊᐅᓚᓂᐅᔪᓄᑦ ᑖᒃᑯᓇᓐᖔᖅᓱᑎᒃ ᐊᒻᒪᓗ ᐃᑲᔪᖅᓱᐃᖃᑦᑕᖅᑐᓂᒃ ᑲᑐᔾᔨᖃᑎᒌᓂᒃ 
ᑖᒃᑯᓄᓐᖓᖓᔪᓂᒃ ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᑐᑭᒧᐊᒍᑎᒃᓴᑦ. ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᖏᑕ ᑲᑎᒪᔨᖏᑦ 
ᓴᖅᑮᖃᑦᑕᖅᓯᒪᔪᑦ ᑎᑎᕋᖅᓯᒪᔪᓂᒃ ᓲᕐᓗ ᖃᓂᔨᔪᖅ (ᐊᐅᓪᓚᓂᐊᕐᓗᓂ ᖃᓂᔨᔪᖅ), 2005-ᒥ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᐊᐅᓚᔾᔪᑎᒃᓴᐅᔪᑦ ᐊᒻᒪᓗ 2005-ᒥ ᐱᕙᓪᓕᐊᓯᒪᔪᓂᕐ ᕿᒥᕐᕈᓇᓐᓂᖅ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᖏᓐᓄᑦ ᑐᑭᒧᐊᒍᑎᒃᓴᓕᐊᖑᕙᓪᓕᐊᔪᓂᒃ.4 

ᓴᖅᑭᖅᑕᐅᔾᔪᑎᖓ 

ᐱᔾᔪᑎᒋᔭᐅᔪᖅ ᑲᓇᑕᐅᑉ ᐱᖁᔭᓕᐅᕐᕕᔾᔪᐊᖓᑕ ᑲᑎᒪᔨᕋᓛᖏᓐᓄᑦ ᑮᓇᐅᔭᑦ ᐊᑐᖅᑐᒃᓴᑦ ᓴᖅᑭᖅᑕᐅᓚᐅᓐᖏᓐᓂᖏᓐᓂ 
ᑐᓴᕋᓱᐊᕐᓂᖅ 2007-ᒥ ᓇᓗᓇᐃᒃᑯᑕᐅᓂᐊᖅᑐᖅ ᐃᒪᐃᓕᖓᔪᖅ: ᑖᑦᒃᓯᓕᕆᓂᕐᒧᑦ ᐊᐅᓚᓂᕆᔭᖓ ᑲᓇᑕᐅᑉ 
ᐱᔭᕆᐊᓕᖏᑦ ᓯᕗᓂᕆᓂᐊᖅᑕᑎᓐᓂ ᐊᕐᖢᐃᑦᑑᒍᑎᒃᓴᓄᑦ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ 
ᐋᔩᕋᕈᑎᖃᕈᒪᓂᐊᖅᑐᑦ ᐅᑭᐅᖅᑕᖅᑐᒥᐅᓄᑦ ᐲᔭᐃᓂᐅᖃᑦᑕᖅᑐᒥᒃ (NRD). 

ᐅᑭᐅᖅᑕᖅᑐᒥᐅᑦ ᐲᔭᐃᓂᕆᖃᑦᑕᖅᑕᖏᑦ 

ᐅᑭᐅᖅᑕᖅᑐᒥᐅᓄᑦ ᑖᒃᓰᔭᕐᓂᐅᖃᑦᑕᖅᑐᖅ ᓴᖅᑭᖅᑕᐅᒋᐊᓐᖓᓚᐅᖅᓯᒪᔪᖅ 1987-ᒥ ᐊᒻᒪᓗ ᓱᓕ ᐊᓯᔾᔨᖅᓯᒪᓐᖏᑦᑐᖅ 
ᑕᐃᒪᓐᖓᓂᒃ. ᑲᔪᖏᖅᓴᐅᑎᐅᓇᓱᐊᖅᑑᒐᓗᐊᖅ ᐃᖅᑲᓇᐃᔭᕈᒪᔪᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ ᐅᑭᐅᖅᑕᖅᑐᒥᐅᖑᓗᑎᒃ 
ᐊᒻᒪᓗ ᐅᖓᓯᑦᑐᒥᐅᑕᐅᓗᑎᒃ ᐊᑭᓕᖅᓱᑕᐅᑦᓯᐊᕐᓗᑎᒃ ᐊᑭᑐᓂᖅᓴᐅᓂᖓᓄᑦ ᐃᓅᓇᓱᐊᕐᓂᖅ ᐊᒻᒪᓗ ᖃᓪᓗᓈᑦ 
ᓄᓇᖓᓐᓄᑦ ᑲᓇᑕᒥ ᖃᖓᑦᑕᐅᑎᒋᖃᑦᑕᖅᑕᖏᓐᓂᒃ ᐊᔪᕐᓇᖏᓐᓂᖅᓴᐅᖁᓪᓗᒍ. ᒪᕐᕉᓕᖅᑲᖓᔫᓐᓂᒃ ᐃᓗᓕᖃᖅᑐᖅ, 
ᐅᑭᐅᖅᑕᖅᑐᒥᐅᑕᐅᓂᖓᓄᑦ ᐲᔭᖅᑕᐅᔪᑦ ᓇᓗᓇᐃᖅᑕᐅᓯᒪᔪᒥ ᑭᒡᓕᓕᐅᖅᑕᐅᓯᒪᔪᒥᐅᑕᐅᓯᒪᓂᖏᓐᓂᒃ, ᐊᒻᒪᓗ 
ᖃᖓᑦᑕᐅᑎᓄᑦ ᐲᔭᖅᑕᐅᓂᐅᔪᖅ ᑖᒃᓰᔭᖅᑕᐅᓂᒃᑯᑦ ᐃᖏᕐᕋᔾᔪᑎᐅᔪᓄᑦ ᐃᑲᔫᑏᑦ ᐱᔭᐅᔪᓐᓇᖃᑦᑕᕈᓐᓇᖁᓪᓗᒋᑦ 
ᐃᖅᑲᓇᐃᔭᕐᕕᒋᔭᐅᔪᒥ ᓇᓗᓇᐃᖅᑕᐅᓯᒪᔪᒥ ᑭᒡᓕᓕᐊᖑᓯᒪᔪᒥᐅᑕᐅᓂᖏᓐᓂᒃ. ᐅᑭᐅᖅᑕᖅᑐᒥᐅᑕᐅᓂᖏᓐᓄᑦ 
ᑖᒃᓰᔭᕐᓂᐅᖃᑦᑕᖅᑐᖅ (NRD) ᓈᓴᖅᑕᐅᓯᒪᖃᑦᑕᖅᑐᖅ ᑕᕝᕙᖔᖅᓱᓂ $15 ᐅᑉᓗᖅ ᐊᑕᐅᓯᕐᒧᑦ ᑲᑎᓪᓗᒋᑦ $5,475 
ᐅᕝᕙᓘᓐᓃᑦ 20%-ᖓ ᑮᓇᐅᔭᓕᐅᕆᖃᑦᑕᖅᑕᖓᑕ ᑖᒃᓰᔭᐃᕕᐅᕋᓂᒃᓯᒪᓕᖅᑎᓪᓗᒍ, ᓇᓕᐊᓐᓂᑐᐃᓐᓇᖅ 
ᐃᓅᓴᓐᓂᖅᓴᐅᔪᖅ ᐊᑐᖅᑕᐅᓲᖑᔪᖅ. ᐃᖏᕐᕋᔾᔪᑎᒧᑦ ᑖᒃᓰᔭᖅᑕᐅᓂᐅᔪᖅ ᐊᑐᐃᓐᓇᐅᔪᖅ ᑖᒃᑯᓄᖓᑑᓐᖏᑦᑐᖅ 
ᑭᒃᑯᑐᐃᓐᓇᕐᓄᑦ ᑖᒃᓰᔭᖃᑦᑕᖅᑐᓄᑦ ᐃᖏᕐᕋᔾᔪᑎᓂᒃ ᐃᑲᔫᓯᐊᖃᑦᑕᖅᑐᓄᑦ ᐃᖅᑲᓇᐃᔭᕐᕕᖕᒥᓂᒃ, ᑕᒪᐅᓇᓕ 
ᐲᔭᖅᑕᐅᓂᐅᔪᒧᑦ ᐅᑭᐅᖅᑕᖅᑐᒥᐅᕋᓴᖕᓄᑦ ᐱᔭᐅᖃᑦᑕᖏᑦᑐᖅ ᐊᑕᖏᖅᑕᐅᓗᓂ ᐅᑭᐅᖅᑕᖅᑐᒥᐅᑕᐅᓂᖏᓐᓄᑦ 
ᑖᒃᓰᔭᕐᓂᐅᖃᑦᑕᖅᑐᑎᒍᑦ NRD.5 

ᐅᓂᒃᑳᓕᐊᖑᓯᒪᔪᒥ ᐱᖁᔭᓕᐅᕐᕕᔾᔪᐊᖓᓂ ᑲᓇᑕᐅᑉ ᑐᓴᕈᑎᓕᐊᖑᓯᒪᔪᖅ ᐊᒻᒪᓗ ᖃᐅᔨᓴᕐᓂᕐᒧᑦ ᐱᔨᒃᓯᕋᐅᑎᓄᑦ 2004 
(PRB 03-52E) ᑐᓐᖓᕕᓕᐊᖑᓯᒪᔪᖅ ᑖᒃᓰᔭᕐᓂᕐᒧᑦ ᓇᓗᓇᐃᖅᑕᐅᓯᒪᔪᑎᒍᑦ ᖃᓄᐃᓕᐅᖅᑕᐅᓂᖃᕆᐊᖃᕐᓂᖏᓐᓄᑦ 
ᐅᑭᐅᖅᑕᖅᑐᒥᐅᑦ ᐊᒻᒪᓗ ᐅᖓᓯᑦᑐᒥᐅᑦ ᐋᔩᕋᕈᑎᒋᔭᐅᓯᒪᕗᖅ ᐊᒻᒪᓗ ᑖᒃᑯᓇᓃᖃᑕᐅᑎᑕᐅᓪᓗᑎᒃ ᐋᖅᑭᒋᐊᕈᑕᐅᓯᒪᔪᑦ 
ᐲᔭᐃᖃᑦᑕᕐᓂᕐᒧᑦ ᐅᑯᑎᒎᓇ: ᐃᓐᓃᓯᒪᓂᖅ ᓄᓇᒥᒃ, ᐱᕙᓪᓕᐊᔪᓕᕆᓂᖅ, ᐊᕕᑦᑐᖅᓯᒪᓂᐅᔪᑦ ᐊᔾᔨᒌᓐᖏᓐᓂᖏᑦ 
ᑮᓇᐅᔾᔭᒃᓴᐅᑎᖏᑦ ᐊᒻᒪᓗ ᐊᑭᓕᖅᓱᕆᐊᖃᖃᑦᑕᖅᑕᖏᑦ ᐃᓅᓇᓱᐊᕈᑎᒃᓴᒧᑦ, ᐊᕕᑦᑐᖅᓯᒪᓂᐅᔪᑦ ᐊᔾᔨᒌᓐᖏᓐᓂᖏᑦ 
ᐱᖁᑎᑎᒍᑦ ᐱᔨᒃᓯᕋᐅᑎᑎᒍᓪᓗ ᐃᑲᔫᑎᐅᖃᑦᑕᖅᑐᑦ ᐊᒻᒪᓗ ᐊᕙᑎᒧᑦ ᐊᑦᓱᕈᖅᓯᒪᒍᑕᐅᖃᑦᑕᖅᑐᓄᑦ. 
ᐅᓂᒃᑳᓃᖃᑕᐅᒻᒥᔪᖅ ᐊᐃᕙᔾᔪᑕᐅᓯᒪᔪᑦ ᑖᒃᓰᔭᕐᓂᕐᒧᑦ ᓇᓗᓇᐃᖅᑕᐅᓯᒪᔪᑎᒍᑦ ᐋᖅᑭᒋᐊᖅᑕᐅᓂᖃᕆᐊᖃᕐᓂᖏᓐᓄᑦ 
ᐅᑭᐅᖅᑕᖅᑐᒥᐅᓄᑦ, ᑭᓯᐊᓂᓕ ᑖᒃᑯᐊ ᐊᐃᕙᔾᔪᑎᒋᔭᐅᔪᑦ ᑐᑭᓯᓇᖅᓯᑎᑕᐅᓯᒪᓐᖏᓗᐊᕐᒪᑕ ᐅᑭᐅᖅᑕᖅᑐᒥᐅᑦ 
ᓄᓇᓕᖏᓐᓂᒃ ᐊᒻᒪᓗ ᑐᕌᖓᑐᐃᓐᓇᖅᑑᔮᖅᑐᑎᒃ ᐃᖅᑲᓇᐃᔭᖅᑎᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐃᖅᑲᓇᐃᔭᖅᑐᑦ 
ᐃᖅᑲᓇᐃᔭᕆᐊᖅᑐᖅᓯᒪᑐᐃᓐᓇᖃᑦᑕᑎᓪᓗᒋᑦ ᐅᑭᐅᖅᑕᖅᑐᒥᐅᖑᓪᓚᑦᑖᕋᑎᒃ ᖃᓪᓗᓈᑦ ᓄᓇᖔᖅᓯᒪᔪᑦ. 6 



ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ 

 

ᓴᖅᑭᖅᑕᐅᔪᒃᓴᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᐅᒡᒍᓯ 15, 2007                       
 

4 

ᐃᓐᓃᓯᒪᓂᖅ ᐃᓕᔭᐅᖃᑕᐅᓯᒪᓂᖓ ᐊᒻᒪᓗ ᐱᕙᓪᓕᐊᔪᓕᕆᓂᖅ ᐋᖅᑭᒋᐊᕈᑎᒃᓴᐅᓇᔭᖅᑐᓄᒃ ᑖᒃᓰᔭᕐᓂᕐᒧᑦ 
ᓇᓗᓇᐃᔭᖅᑕᐅᓯᒪᔪᓄᑦ ᐋᖅᑭᒋᐊᖅᑕᐅᓂᕆᒋᐊᓕᖏᓐᓄᑦ ᐅᑭᐅᖅᑕᖅᑐᒥᐅᓅᖓᔪᑦ ᐱᓗᐊᖅᑐᒥ ᐱᓕᕆᐊᖑᔭᕆᐊᖃᖅᐳᑦ 
ᒫᓐᓇᐅᔪᖅ ᒐᕙᒪᒋᔭᑦᑎᓐᓄᑦ, ᐊᒻᒪᓗ ᑖᒃᓰᔭᕐᓂᕐᒨᖓᔪᑦ ᓲᕐᓗ ᐅᑭᐅᖅᑕᖅᑐᒥᐅᑕᐅᓂᖏᓐᓄᑦ ᑖᒃᓰᔭᕐᓂᐅᖃᑦᑕᖅᑐᑎᒍᑦ 
NRD ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᐳᑦ ᐊᕙᒻᒧᐊᖓᓂᖅᓴᐅᔪᑎᒍᑦ ᐱᓇᓱᐊᕈᑕᐅᔪᒃᑯᑦ ᐋᖅᑭᓱᖅᑕᐅᕙᓪᓕᐊᓂᖏᓐᓄᑦ 
ᓄᑖᖅ ᐅᑭᐅᖅᑕᖅᑐᒥᒃ ᑕᐅᑐᒋᐊᕐᓂᖅ ᓇᓗᓇᐃᖅᑕᐅᓯᒪᓂᖃᕐᖢᓂ ᑖᒃᑯᓇᓐᖓᑦ Conservative Party-ᑯᓐᓂᒃ.7 

ᓄᑖᓐᖑᕆᐊᖅᑕᐅᓯᒪᓂᖓᒍᑦ ᒐᕙᒪᑐᖃᒃᑯᑦ ᐱᔪᒪᔭᖓ ᐋᖅᑭᓱᖅᑕᐅᕙᓪᓕᐊᓂᐅᔪᒧᑦ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ, ᒫᓐᓇ 
ᐊᑲᐅᓈᖅᓯᒪᒻᒪᕆᑦᑐᖅ ᕿᒥᕐᕈᓇᓪᓗᒋᑦ ᐱᔾᔪᑕᐅᔪᑦ ᐊᒻᒪᓗ ᐱᖕᒪᕆᐅᑎᑕᐅᔪᑦ ᐅᑭᐅᖅᑕᖅᑐᒥᐅᑕᐅᓂᖏᓐᓄᑦ 
ᑖᒃᓰᔭᕐᓂᐅᖃᑦᑕᖅᑐᑎᒍᑦ NRD ᑎᑎᕋᖅᓯᒪᓂᐊᕐᓂᖏᑦ ᐊᓯᔾᔨᐸᓪᓕᐊᓂᖏᓐᓄᑦ ᒐᕙᒪᓕᕆᓂᖅᑎᒍᑦ ᐊᕙᑎᓕᕆᓂᖅ, 
ᐃᓅᓯᓕᕆᓂᖅ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᖃᓄᐃᓕᖓᓂᕆᔭᖏᑦ, ᐊᒻᒪᓗ ᐱᕝᕕᖃᖅᑎᑕᐅᓂᖅ ᐊᒻᒪᓗ 
ᐱᓇᓱᐊᕈᑕᐅᓂᖓ ᐅᑭᐅᖅᑕᑐᒻᒪᕆᐅᔪᒧᑦ. ᒫᓐᓇᐅᔪᕐᓕ ᐊᑲᐅᓈᖅᓯᒪᔪᒻᒪᕆᐊᓘᕗᖅ ᐋᖅᑭᒋᐊᖅᑕᐅᑉᐸᑦ 
ᐃᑲᔫᑕᐅᖃᑦᑕᖅᑐᖅ ᓯᐊᒻᒪᓕᖓᓂᖅᓴᐅᔪᓄᑦ ᐱᓇᓱᐊᖅᑕᐅᔾᔪᑎᒋᔭᐅᔪᓄᑦ ᐋᖅᑭᓱᖅᑕᐅᕙᓪᓕᐊᓂᖏᓐᓄᑦ ᐊᒻᒪᓗ 
ᑮᓇᐅᔭᓕᐅᕈᑎᒃᓴᖅᑎᒍᑦ ᐊᓪᖢᐃᑦᑑᕈᕈᑎᒃᓴᐅᔪᖅ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ ᐊᒻᒪᓗ ᓄᓇᕗᒻᒧᑦ.  

ᑮᓇᐅᔭᐅᑉ ᓴᓐᖐᓕᕙᓪᓕᐊᓂᖓ ᐊᑭᑦᑐᐸᓪᓕᐊᓂᐅᔪᓄᑦ ᐊᒃᑐᖅᑕᐅᓯᒪᔪᑦ 

ᓇᓗᓇᐃᖅᑕᐅᓯᒪᔪᒥ ᐊᖏᕐᕋᓖᑦ ᑖᒃᓰᔭᐅᑎᐅᖃᑦᑕᖅᑐᓂ ᐅᑭᐅᖅᑕᖅᑐᒥᐅᑕᐅᓂᖏᓐᓄᑦ NRD $15 ᐅᑉᓗᖅ ᐊᑕᐅᓯᖅ 
ᑲᑎᓐᓂᖏᑦ $5,475-ᖑᓪᓗᑎᒃ ᐅᓄᖅᓯᒋᐊᓚᐅᖅᓯᒪᓐᖏᒻᒪᑦ ᐊᑐᓕᖅᑎᑕᐅᓚᐅᖅᓯᒪᖕᒪᓂᒃ 1987-ᒥ. ᑕᐃᒪᓐᖓᓂᒃ 
1987-ᒥᓂᒃ ᐊᑭᑦᑐᐸᓪᓕᐊᓂᖏᑦ ᑮᓇᐅᔭᐅᑉ ᐊᑭᖓ 64%-ᖑᓯᒪᕗᖅ. ᐊᑭᑦᑐᐸᓪᓕᐊᓂᖓᓄᑦ ᑲᑎᑕᐅᓯᒪᓂᖏᑎᒍᑦ 
ᑮᓇᐅᔭᑦ ᐊᑭᑦᑐᐸᓪᓕᐊᓂᖏᑦ/ᓴᓐᖐᓕᕙᓪᓕᐊᓂᖓ ᐊᑐᖅᑕᐅᓪᓗᑎᒃ, ᐲᔭᐃᖃᑦᑕᕐᓂᖅ ᐊᑐᕐᓗᒍ 2007-ᒥ $24.50 
ᐅᑉᓗᖅ ᐊᑕᐅᓯᖅ ᑲᑎᓐᓂᖃᖅᓱᓂ $8,943.8   

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐅᑎᐅᖃᑦᑕᖅᑐᖅ ᐅᓄᖅᓯᒋᐊᕆᐊᖃᕐᒪᑕ ᑖᒃᑯᓇᓐᖔᕐᓗᑎᒃ ᐊᑭᑦᑐᐸᓪᓕᐊᓂᕐᒧᑦ 
ᑲᑎᑕᐅᓯᒪᔪᓂᒃ ᐊᑭᑦᑐᐸᓪᓕᐊᓂᖓᓄᑦ ᑮᓇᐅᔭᐅᑉ ᓴᓐᖐᓕᕙᓪᓕᐊᓂᖓᓄᑦ ᑕᐃᒪᓐᖓᑦ 1987-ᒥᓂᒃ ᐊᒻᒪᓗ 
ᓇᓗᓇᐃᔭᖅᑕᐅᓯᒪᓪᓗᓂ ᖃᓄᐃᑉᐸᓪᓕᐊᓂᒥᓂᖓ.  

ᐃᓅᓇᓱᐊᕐᓗᓂ ᐊᑭᑐᔪᒻᒪᕆᐊᓘᓂᖓ 

ᒫᓐᓇᐅᔪᖅ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓯᔭᖃᑦᑕᕐᓂᐅᔪᖅ ᓱᕐᕋᑦᑕᐅᓯᒪᓂᖓ ᐊᑐᖅᑕᐅᓪᓗᑎᒃ 
ᐊᑭᑦᑐᐸᓪᓕᐊᓂᐊᓗᑐᐃᓐᓇᐃᑦ ᐃᓅᓇᓱᐊᕐᓂᕐᒧᑦ ᓄᓇᕗᒻᒥ ᐅᖃᐅᓯᕆᔭᐅᖃᑦᑕᕆᐊᖃᕐᒪᑕ ᐊᑭᑦᑐᐸᓪᓕᐊᓂᕐᒧᑦ 
ᓈᓴᐃᔪᖃᓕᕌᖓ 75%-ᒥᒃ ᐊᓪᓛᑦ ᐊᑭᑐᓂᖅᓴᓪᓗᐊᑲᓪᓛᓘᖕᒪ ᑲᓇᑕᒥᐅᑦ ᐊᑭᓖᒍᑎᒋᖃᑦᑕᖅᑕᖏᓐᓂᒃ.9  

ᐊᑭᑐᔪᒻᒪᕆᐊᓘᓂᖓ ᐃᓅᓇᓱᐊᕈᑎᒃᓴᐅᔪᖅ ᖃᐅᔨᒪᔭᐅᔪᖅ ᐊᒻᒪᓗ ᐅᖃᐅᓯᐅᖃᑦᑕᖅᓯᒪᓪᓗᓂ ᑲᓇᑕᐅᑉ ᒐᕙᒪᒃᑯᖏᑎᒍᑦ 
ᑮᓇᐅᔾᔭᒃᓴᐅᑎᐅᖃᑦᑕᖅᑐᑎᒍᑦ ᐊᒻᒪᓗ ᐃᑲᔫᓯᐊᑎᒍᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᒻᒥ 
ᐃᖅᑲᓇᐃᔭᖅᑐᓄᑦ ᐊᑭᓖᒍᑕᐅᕙᒃᑐᑎᒍᑦ, ᑲᑎᓐᓂᖏᑦ ᐊᑭᓕᖅᑕᐅᔾᔪᑕᐅᖃᑦᑕᖅᑐᑦ ᖁᑦᓯᓂᖅᓴᒻᒪᕆᐊᓘᒻᒪᑕ ᑕᐅᑐᓪᓗᒋᑦ 
ᖃᓪᓗᓈᓂ ᐃᖅᑲᓇᐃᔭᖅᑐᑦ ᑲᓇᑕᒥ. ᑕᐅᑐᒃᑕᐅᓂᖏᑦ ᐊᔾᔨᐅᑎᑕᐅᓂᖏᑦ ᐋᖅᑭᓱᖅᑕᐅᓯᒪᔪᑦ ᐊᑭᖏᓐᓄᑦ 
ᓇᖕᒥᓂᖃᕐᓂᕐᒧᑦ ᖃᐅᔨᓴᖅᑕᐅᓂᖓᒍᑦ, ᖃᐅᔨᓇᖅᓯᓯᒪᕗᖅ ᐃᖅᑲᓇᐃᔮᖑᔪᑦ ᑮᓇᐅᔾᔭᒃᓴᐅᑎᖏᑦ ᐊᒻᒪᓗ ᐃᑲᔫᓯᐊᓄᑦ 
$88,208 ᖃᓪᓗᓈᑦ ᓄᓇᖓᓐᓂ ᑕᒫᓂᐅᓐᓂᖅᐸᑦ ᓄᓇᕗᒻᒥ ᐃᒪᓐᓇᑎᒋ ᐊᔾᔨᒋᓐᖏᓛ $133,208.10 51%-ᒋᔮ 
ᐊᑭᓖᔾᔪᑕᐅᖃᑦᑕᖅᑐᖅ ᑮᓇᐅᔾᔭᒃᓴᐅᑎᒋᔭᐅᖃᑦᑕᖅᑐᖅ ᓄᓇᕗᒻᒦᑦᑐᓄᑦ ᐃᖅᑲᓇᐃᔭᖅᑎᓄᑦ ᐃᓕᔭᐅᓯᒪᓇᑎᒃ ᐃᒡᓗᓄᑦ 
ᐊᑭᓕᖅᓲᖅᑕᐅᔭᕆᐊᓖᑦ ᐊᑐᖅᑕᐅᑎᓪᓗᒋᓪᓕ ᑖᒃᑯᐊ ᖁᕝᕙᕆᐊᒃᑲᓐᓂᕋᔭᖅᑐᖅ ᑲᑎᓐᓂᖏᑦ ᐃᖅᑲᓇᐃᔭᖅᑎᓄᑦ ᑮᓇᐅᔭᑦ 
ᐊᑐᖅᑐᒃᓴᐅᓇᔭᖅᑐᑦ $178,208. ᐃᖅᑲᓇᐃᔭᖅᑎᖃᕐᓂᕐᒧᑦ ᑮᓇᐅᔭᑦ ᐊᑐᖅᑐᒃᓴᑦ ᓄᓇᕗᒻᒥ ᒐᕙᒪᑐᖃᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᓇᓗᓇᓐᖏᔾᔪᑕᐅᕗᑦ ᐊᑭᑐᔪᕐᔪᐊᒻᒪᕆᐊᓘᓂᖓᓂᒃ ᐃᓅᓇᓱᐊᕐᓂᖅ ᐊᒻᒪᓗ ᐃᓕᓴᕆᐅᒪᔭᐅᓂᖓ 
ᖃᐅᔨᑎᑦᓯᔾᔪᑎᐅᒋᐊᒃᑲᓂᕐᓗᓂ ᐃᓱᒪᓕᐅᕈᑕᐅᓂᐊᕐᓂᖓᓄᑦ ᐊᔪᐃᓐᓇᑲᓐᓂᕈᑕᐅᓗᓂ ᐅᑭᐅᖅᑕᖅᑐᒥᐅᖑᓂᕐᒧᑦ 
ᑖᒃᓯᔭᐅᑎᐅᖃᑦᑕᖅᑐᒧᑦ NRD.  

ᐅᑭᐅᖅᑕᖅᑐᒥᐅᖑᓂᕐᒧᑦ ᑖᒃᓰᔭᐅᑎᒋᔭᐅᖃᑦᑕᖅᑐᑦ ᐅᓄᖅᓯᒋᐊᖅᑕᐅᔭᕆᐊᓖᑦ ᓈᖕᒪᓂᖅᓴᐅᖁᓪᓗᒋᑦ 
ᐊᑭᑐᓂᖅᓴᒻᒪᕆᐅᓂᖓᓄᑦ ᐃᓅᓇᓱᐊᕐᓂᖅ ᐅᑭᐅᖅᑕᖅᑐᖓᓂ ᑲᓇᑕᐅᑉ.  

ᐃᑲᔫᑎᒃᓴᖅᑖᑲᓐᓂᕆᐊᖃᕐᓂᖏᑦ ᑮᓇᐅᔭᓕᐅᓐᖏᓂᖅᓴᐅᔪᑦ 

ᑖᒃᓰᔭᐅᑏᑦ ᓈᖕᒪᓈᖅᑕᐅᔭᕆᐊᖃᕋᓗᐊᖅᑎᓪᓗᒋᑦ ᑮᓇᐅᔭᓕᐅᓐᖏᓂᖅᓴᐅᔪᓄᑦ ᐃᑲᔫᑎᒃᓴᐅᒋᐊᖁᓪᓗᒍ 
ᐊᑭᑐᔪᕐᔪᐊᒻᒪᕆᐊᓘᓂᖓᓄᑦ ᐃᓅᓇᓱᐊᕐᓂᕐᒧᑦ, ᐃᑲᔫᑎᒃᓴᖅᑖᖏᓐᓂᐅᓴᑐᐃᓐᓇᖅᑐᑦ 
ᐅᑭᐅᖅᑕᖅᑐᒥᐅᖑᓂᕐᒧᑦ ᑖᒃᓯᔭᐅᑎᑎᒍᑦ ᐊᒻᒪᓗ ᐱᓗᐊᖅᑐᒥ ᐃᖏᕐᕋᔾᔪᑎᓄᑦ/ᖃᖓᑦᑕᐅᑎᓄᑦ 

ᐲᔭᖅᑕᐅᖃᑦᑕᕐᓂᖏᓐᓅᖓᔪᓄᑦ. ᐱᔾᔪᑎᒋᓪᓗᒍ ᓇᓗᓇᐃᖅᑕᐅᓯᒪᔪᒥ ᑭᒡᓕᓕᐊᖑᓯᒪᔪᒥᐅᑕᐅᓂᕐᒧᑦ ᐲᔭᐃᓂᖅ 

ᒥᑭᓐᓂᖅᓴᐅᒻᒪᑦ $5475 ᐅᕝᕙᓘᓐᓃᑦ 20% ᑮᓇᐅᔾᔭᒃᓵᖑᔪᓄᑦ ᐲᔭᐃᕝᕕᐅᓚᐅᖅᑎᓪᓗᒋᑦ ᐊᒻᒪᓗ 

ᑮᓇᐅᔾᔭᓴᓐᖏᓂᖅᓴᐅᔪᑦ ᑖᒃᓰᔭᖅᑕᐅᓯᒪᔪᓂᒃ ᐱᑎᑕᐅᓂᖅᓴᐅᖃᑦᑕᓲᖑᓂᖏᓐᓄᑦ ᐃᖏᕐᕋᔾᔪᑎᓄᑦ/ 
ᖃᖓᑦᑕᐅᑎᓄᑦ ᐃᑲᔫᑎᓂᒃ ᐃᖅᑲᓇᐃᔭᕐᕕᖕᒥᓂᒃ. ᑖᒃᓰᔭᖃᑦᑕᕐᓂᖏᑦ ᐅᑭᖅᑕᖅᑐᒥᐅᖑᓂᖏᓐᓄᑦ 
ᐲᔭᐃᖃᑦᑕᕐᓂᖏᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕆᐊᓖᑦ ᐅᑭᐅᖅᑕᖅᑐᒥᐅᑦ ᐃᑲᔫᑎᒃᓴᖅᑖᖃᑦᑕᖏᑦᑐᑦ 
ᐃᖏᕐᕋᔾᔪᑎᓄᑦ/ᖃᖓᑦᑕᐅᑎᓄᑦ ᐲᔭᐃᕝᕕᐅᖃᑦᑕᕐᓂᖏᑦ.  

ᑕᒪᓐᓇᐅᑎᓪᓗᒍ ᓱᓕ, ᐅᑭᐅᖅᑕᖅᑐᒥᐅᖑᓂᕐᒧᑦ ᑖᒃᓰᔭᐅᑎᐅᖃᑦᑕᖅᑐᑦ ᑕᐅᑐᒃᑕᐅᒋᐊᖃᓐᖏᒻᒪᕆᑉᐳᑦ 
ᐃᑲᔫᑎᒋᔭᐅᖃᑦᑕᕆᐊᒃᓴᖏᓐᓂᒃ ᐊᑭᑐᔪᒻᒪᕆᐊᓘᓂᖓᓄᑦ ᐸᓚᐅᒥᒍᑎᒋᔭᐅᒋᐊᒃᓴᖏᓐᓂᒃ ᐃᓅᓇᓱᐊᕐᓂᕐᒧᑦ. 
ᑕᐅᑐᒃᑕᐅᔭᕆᐊᖃᖅᐳᕐᓕ ᐋᖅᑭᑦᑕᐅᓯᒪᓂᖓᓂᒃ ᑕᒪᒃᑯᐊ ᑮᓇᐅᔭᓕᐅᓐᖏᓂᖅᓴᐅᔪᑦ 
ᐃᑲᔪᖅᑕᐅᔾᔪᑎᒃᓴᕆᒋᐊᖏᓐᓂᒃ ᐊᑐᐃᓐᓇᖃᒃᑲᓐᓂᖁᓪᓗᒋᑦ ᐱᓕᕆᐊᒃᓴᑎᒍᑦ ᐱᓇᓱᐊᕈᓐᓇᖅᑕᖏᓐᓂᒃ ᓲᕐᓗ 

GST/HST ᐃᑲᔫᓯᐊᖑᖃᑦᑕᖅᑐᓂᒃ, ᑲᓇᑕᒥ ᓱᕈᓯᖅᓯᐅᑏᑦ ᐊᒻᒪᓗ ᐊᐅᓚᔪᓐᓇᐅᑎᓄᑦ ᐆᒻᒪᖅᑯᑎᓄᑦ 
ᐊᑭᑭᓪᓕᒋᐊᕈᑎᐅᖃᑦᑕᖅᑐᑦ.  

ᐱᓇᓱᐊᕈᓐᓇᖅᑎᑕᐅᔪᑦ ᑖᒃᑯᓇᓐᖓᑦ ᑲᓇᑕᒥ ᐱᓇᓱᐊᕋᒃᓴᐅᔪᓂᒃ ᑮᓇᐅᔭᓕᐅᓐᖏᓂᖅᓴᐅᔪᓄᑦ 
ᐊᑑᑎᖃᓐᖏᓚᑦ ᓄᓇᕗᒻᒧᑦ ᐊᑭᑐᔪᕐᔪᐊᕐᒪᕆᐊᓘᓂᖓᓄᑦ ᐊᑦᓱᒻᒪᕆᐊᓗᒃ ᖁᑦᓯᓂᖅᓴᐅᑎᓪᓗᒍ ᑲᓇᑕᒥᐅᑦ 
ᐊᑭᓕᐅᑎᒋᕙᒃᑕᖏᓐᓂᒃ. ᔪᓚᐃ 2006-ᒥ ᑮᓇᐅᔾᔭᒃᓴᐅᑏᑦ ᐃᓚᒌᓄᑦ ᓯᑕᒪᓄᑦ ᑕᐃᒪᓕ ᑲᑎᒻᒪᑕ 
ᑮᓇᐅᔾᔭᒃᓴᐅᑎᖏᑦ ᐱᔪᓐᓇᐃᓪᓕᕗᖅ ᐃᑲᔪᖅᑕᐅᔾᔪᑎᒃᓴᓂᒃ ᐃᓚᖓ GST/HST ᐃᑲᔪᖅᑕᐅᔾᔪᑎᒃᓴᒫᖑᔪᒥᒃ 
$44,430. ᑕᒪᓐᓇ ᖁᑦᓯᓂᖅᓴᒐᓛᑐᐃᓐᓇᖅ ᑮᑕᕈᓗᒃ ᑳᖃᑦᑕᖅᑐᓄᑦ ᐃᑲᔫᑕᐅᓲᓄᑦ ᐃᓚᒌᓄᑦ ᓯᑕᒪᓄᑦ 
ᓄᓇᕗᒻᒥ, $43,3236-ᖑᒻᒪᓪᓕ ᑲᓇᑕᒨᖓᔪᕐᓕ $28,824-ᖑᑎᓪᓗᒍ. 11   

ᑐᒃᓯᕋᕈᑦᑕᓕ ᑕᒪᐃᓐᓅᖓᔪᒥᒃ ᐃᓅᓇᓱᐊᕐᓂᕐᒧᑦ ᐋᖅᑭᒋᐊᕈᑎᒃᓴᐅᔪᒥᒃ ᐊᑐᖅᑕᐅᖃᑦᑕᖅᑐᒥ ᒐᕙᒪᑐᖃᒃᑯᓐᓂᒃ 
ᖃᐅᔨᓇᓱᐊᕐᓗᑕ ᑮᓇᐅᔭᓕᐅᕈᑎᐅᖃᑦᑕᖅᑐᑎᒍᑦ ᓄᓇᕗᒻᒥᐅᑕᐅᔪᓄᑦ, ᐱᓇᓱᐊᕈᓐᓇᖅᑐᓄᑦ ᑭᒡᓕᒋᔭᐅᑎᑕᐅᔪᑦ 
ᐃᑲᔫᓯᐊᖑᖃᑦᑕᖅᑐᓄᑦ GST/HST ᐊᒻᒪᓗ ᑕᒪᒃᑯᓇᓐᖓᑦ ᑕᐃᒪᐃᑦᑐᒐᓚᓐᓄᑦ ᐃᑲᔫᑎᒃᓴᐅᔪᓄᑦ ᐅᓄᖅᓯᒋᐊᕆᐊᓕᒃ 
51%-ᒥᒃ ᐅᕝᕙᓘᓐᓃᑦ $67,090-ᒥᒃ.  

ᑭᓯᐊᓂᓕ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐅᑏᑦ ᐱᕙᓪᓕᐊᑎᑕᐅᑉᐸᑕ ᑮᓇᐅᔭᓕᐅᓐᖏᓂᖅᓴᐅᔪᓄᑦ ᐃᑲᔫᑎᖃᕋᔭᖅᑐᖅ 
ᐊᔾᔨᐅᑎᑕᐅᔫᒥᓕᕐᓗᑎᒃ ᑲᓇᑕᒥᐅᓄᑦ ᐊᑐᖅᑕᐅᓗᑎᒃ ᑳᑦᑐᓄᑦ ᐃᑲᔫᑕᐅᖃᑦᑕᖅᑐᑦ. ᐊᑐᖅᑕᐅᓗᑎᒃ ᓈᓴᐅᑎᑎᒍᑦ 
ᐊᑐᖅᑕᐅᑕᖅᑐᑦ ᑳᑦᑐᓄᑦ ᐃᑲᔫᑕᐅᖃᑦᑕᖅᑐᑦ ᓲᕐᓗ ᑖᒃᑯᑎᑐᓇ ᓇᓗᓇᐃᖅᑕᐅᓯᒪᕋᑖᖅᑐᑦ ᐱᓇᓱᐊᕈᓐᓇᐅᑕᐅᔪᓄᑦ, 
ᑕᒪᓐᓇ ᑐᑭᖃᕈᓐᓇᖅᑐᖅ ᐲᔭᖅᑕᐅᔪᑦ ᐊᔾᔨᒌᓐᖏᓐᓂᖃᕋᔭᖅᑐᖅ ᐊᑯᓐᓂᖏᓐᓂᒃ $43,236 ᐅᕝᕙᓘᓐᓃᑦ $14,412.  

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐅᑏᑦ ᐋᖅᑭᑦᑕᐅᕙᓪᓕᐊᔭᕆᐊᖃᖅᐳᑦ ᐱᕙᓪᓕᐅᑎᒃᓴᓂᒃ 
ᑮᓇᐅᔭᓕᐅᓐᖏᓂᖅᓴᓄᑦ ᐃᑲᔫᓯᐊᖃᑦᑕᖏᑦᑐᓄᑦ ᐃᖏᕐᕋᔾᔪᑎᓄᑦ/ᖃᖓᑦᑕᐅᑎᓄᑦ ᐲᔭᖅᑕᐅᖃᑦᑕᖅᑐᓂᒃ ᐊᒻᒪᓗ 
ᐊᔪᓐᖏᑎᑕᐅᓗᑎᒃ ᒐᕙᒪᑐᖃᒃᑯᓐᓂᒃ ᐃᑲᔫᓯᐊᖑᖃᑦᑕᖅᑐᓂᒃ ᓲᕐᓗ GST ᑖᒃᓯᑎᒍᑦ ᐃᑲᔫᑏᑦ, ᓲᕈᓯᖅᓯᐅᑏᑦ 
ᐊᒻᒪᓗ ᐊᐅᓚᔪᓐᓇᐅᑎᓄᑦ/ᐆᒻᒪᖅᑯᑎᓄᑦ ᐊᑭᑭᓪᓕᒋᐊᕈᑕᐅᖃᑦᑕᖅᑐᓂᒃ.    

ᑕᑉᐱᖅᓯᒪᓐᖏᓪᓗᓂ ᐃᓚᐃᓐᓇᓱᓐᖏᓪᓗᓂ ᑖᒃᓯᓕᕆᓂᖅ 

ᐅᖃᐅᓯᕆᔭᐅᓯᒪᓂᖏᑐᑦ, ᐃᖅᑲᓇᐃᔭᕐᕕᐅᔪᑦ ᐃᓚᒋᔭᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔾᔭᒃᓴᐅᑎᒃᓴᐅᓇᔭᖅᑐᓂᒃ 
ᓴᖅᑭᐅᒪᑎᑦᓯᔭᕆᐊᖃᖅᐳᑦ ᐊᑭᓕᐅᑎᒃᓴᐅᔪᓄᑦ ᐊᑭᑐᔪᒻᒪᕆᐊᓘᓂᖏᓐᓄᑦ ᖃᐅᑕᒫᖅᓯᐅᑎᓄᑦ ᓄᓇᕗᒻᒥ. ᑕᒪᓐᓇ 
ᐱᔭᕆᐊᖃᖅᑎᓪᓗᒍ, ᑖᒃᑯᐊᓕ ᑖᒃᓰᔭᐅᑎᓄᑦ ᐃᑲᔫᑎᒋᔭᐅᒻᒪᑕ ᐊᒻᒪᓗ ᐅᓄᖅᓯᕙᓪᓕᐊᓂᖏᓐᓂᒃ ᑖᒃᓰᔭᐅᑏᑦ 
ᐊᒃᑐᐃᓂᖃᖅᓯᒪᓪᓗᑎᒃ.  

ᑕᐅᑐᓐᖑᐊᕐᓗᒍ ᐊᔾᔨᒌᓐᖏᓐᓂᖏᓐᓂᒃ ᑖᒃᓯᔭᐅᑎᒋᔭᐅᖃᑦᑕᖅᑐᑦ ᐅᖁᒪᐃᑦᓴᐅᑎᒻᒪᕆᐅᖃᑦᑕᑎᓪᓗᒋᑦ ᐋᑐᕚᒦᑦᑐᓄᑦ 
ᐊᒻᒪᓗ ᓄᓇᕗᒻᒦᑦᑐᓄᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑮᓇᐅᔾᔭᒃᓴᐅᑎᖏᑦ ᓇᓗᓇᐃᔭᖅᑕᐅᓯᒪᑎᓪᓗᒋᑦ ᑖᒃᑯᓇᓂ 
ᑎᑎᕋᖅᓯᒪᕋᑖᖅᑐᓂ ᖃᐅᔨᓚᐅᖅᑐᒍᑦ ᖄᖓᒍᑦ ᒐᕙᒪᑐᖃᒃᑯᑦ ᑖᒃᓰᔭᐅᑎᐅᑎᖃᑦᑕᖅᑕᖏᑦ ᓄᓇᕗᒻᒦᑦᑐᓄᑦ 
ᐃᖅᑲᓇᐃᔭᖅᑎᓄᑦ $5,395-ᖑᒋᐊᖏᓐᓂᒃ. ᑖᒃᑯᐊ ᖃᐅᔨᔭᐅᓚᐅᖅᑐᑦ ᐊᔾᔨᐸᓗᒋᓪᓗᓂᒋᑦ ᐅᖃᐅᓯᐅᓯᒪᔪᑦ PRB 030-
52E ᐅᓂᒃᑳᓂ ᓇᓗᓇᐃᖅᑕᐅᓯᒪᓪᓗᑎᒃ ᐱᕙᓪᓕᐊᓂᖃᑦᓯᐊᕐᓂᖏᓐᓂᒃ ᑖᒃᓯᓄᑦ ᐊᐅᓚᔾᔪᑕᐅᔪᖅ 
“ᐊᔾᔨᒌᓐᖏᓕᕈᑕᐅᑐᐃᓐᓇᕆᐊᖃᕆᐊᒃᓴᖏᓐᓂᒃ ᑖᒃᓰᔭᐅᑎᓄᑦ ᐋᖅᑭᑦᑕᐅᓯᒪᓂᖏᑦ.” ᐊᓪᓛᑦ ᐅᑭᐅᖅᑕᖅᑐᒥᐅᑕᐅᓂᕐᒧᑦ 
ᑖᒃᓯᔭᐅᑎᐅᖃᑦᑕᖅᑐᑦ ᐊᒻᒪᓗ ᐲᔭᖅᑕᐅᔭᕆᐊᓖᑦ ᕿᖃᕈᑎᓄᑦ, ᓄᓇᕗᒻᒥᐅᑕᐅᔪᓄᑦ ᖃᐅᔨᒪᓇᕈᑕᐅᕗᖅ 
ᐊᑭᓕᖅᓱᐃᓂᖅᓴᐅᒋᐊᖏᓐᓂᒃ ᒑᕙᒪᑐᖃᒃᑯᓐᓄᑦ ᑖᒃᓯᔭᐅᑎᓂᒃ ᑖᒃᑯᓇᓐᖓᑦ ᐃᖅᑲᓇᐃᔭᖅᑐᓂᑦᑕᐅᖅ ᖃᓪᓗᓈᓂ 
ᑲᓇᑕᒥ.12 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᑖᒃᓰᔭᐅᑎᐅᖃᑦᑕᖅᑐᑦ ᐅᓄᖅᓯᒋᐊᖅᑕᐅᔭᕆᐊᖃᖅᐳᑦ ᐊᔾᔨᐅᑎᑕᐅᖁᓪᓗᒋᑦ ᑖᒃᓯᔭᐅᑏᑦ 
ᐅᖁᒪᐃᑦᓴᐅᑎᒻᒪᕆᐅᖃᑦᑕᑎᓪᓗᒋᑦ ᐅᑭᖅᑕᖅᑐᒥᐅᓄᑦ ᑐᓂᔭᐅᖃᑦᑕᖅᑐᓄᑦ ᑮᓇᐅᔾᔭᒃᓴᐅᑎᑎᒍᑦ ᐃᑲᔫᓯᐊᖅᑎᒍᓪᓗ 
ᐱᔭᕆᐊᖃᖃᑦᑕᖅᑕᖏᑦ ᐃᑯᓪᓚᐹᓪᓕᕈᑎᒃᓴᐅᑎᑕᐅᓪᓗᓂ ᐊᑭᑐᔪᒻᒪᕆᐊᓘᓂᖓᓄᑦ ᐃᓅᓇᓱᐊᕐᓂᕐᒧᑦ 
ᐊᑭᓕᖅᓱᕆᐊᓖᑦ.  

ᓄᓇᕗᒻᒥ ᐱᕙᓪᓕᐊᔾᔪᑎᒋᔭᐅᔪᑦ ᐱᕙᓪᓕᐊᔪᓕᕆᓂᕐᒧᑦ  

PRB 03-52E ᐅᓂᒃᑳᖏᓐᓃᖃᑕᐅᕗᖅ ᐃᓚᖓᓂ ᑖᒃᑯᓄᓐᖓᖓᔪᑦ ᐅᑭᐅᖅᑕᖅᑐᒥᐅᑕᕐᓄᑦ ᑖᒃᓰᔭᐅᑎᐅᖃᑦᑕᖅᑐᓄᑦ 
ᐱᕙᓪᓕᐊᔪᓕᕆᓂᕐᒨᖓᔪᓄᑦ. ᐅᑭᖅᑕᖅᑐᒥᐅᑕᕐᓄᑦ ᑖᒃᓰᔭᐅᑎᐅᖃᑦᑕᖅᑐᑦ ᑕᐅᑐᒃᑕᐅᖕᒪᑦ ᐃᑯᓪᓚᐅᒥᒍᑕᐅᖃᑦᑕᕐᓂᖓᓂᒃ 
ᐊᑭᑭᓐᓂᖅᓴᐅᔪᓂᒃ ᐊᑭᓕᖅᓱᐃᖃᑦᑕᕈᑕᐅᓪᓗᓂ ᐃᑲᔪᕐᓂᖃᖃᑦᑕᖅᑐᖅ ᐱᔪᒐᕆᔭᐅᓕᕐᓂᖏᓐᓄᑦ ᐊᒻᒪᓗ ᐊᔪᓐᖏᑦᑐᓂᒃ 
ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᖅᑕᕐᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑭᓯᐊᓂᓕ, ᐋᖅᑭᑦᓯᒪᓂᖓ 
ᐊᑐᐊᒐᐅᑉ ᐊᐅᓚᓂᖓᑕ ᐊᓯᔾᔨᖅᓯᒪᔪᒻᒪᕆᐊᓘᓕᖅᑐᖅ ᐅᑭᐅᓂᒃ ᐊᕙᑎᓂᒃ ᑕᐃᒪᓐᖓᓂᒃ ᐊᑐᓕᖅᑎᑕᐅᓚᐅᖅᓯᒪᖕᒪᓂᒃ. 
ᒫᓐᓇᐅᔪᕐᓕ ᑲᓇᑕᓕᒫᑦᓯᐊᒥᒃ ᐱᔪᒪᔭᒻᒪᕆᐊᓘᓕᖅᑐᑦ ᐊᔪᓐᖏᓐᓂᓖᑦ ᐃᖅᑲᓇᐃᔭᖅᑏ ᐊᒻᒪᓗ ᓴᖅᑭᖅᑕᐅᓚᐅᖅᑎᓪᓗᒍ 
ᓄᓇᕗᑦ ᒐᕙᒪᖓ, ᐱᓕᕆᔾᔪᑎᒃᓴᑦ ᐊᒻᒪᓗ ᐱᖁᑎᕐᔪᐊᓕᐅᖅᐸᓪᓕᐊᓃᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐱᔨᒃᓯᕋᐅᑎᓂᒃ ᐱᕙᓪᓕᐊᒋᐊᖃᕐᓂᖅ ᑏᕆᑐᐊᕆᒥ ᐱᔭᕆᐊᖃᒻᒪᕆᓐᓂᖅᓴᐅᓕᕐᒪᑕ ᑕᐃᒪᓐᖓᓂᒃ 
ᐃᖅᑲᓇᐃᔭᖅᑎᓂᒃ. ᒪᓂᒪᑎᑕᐅᓂᖏᑦ ᐱᔪᒥᓵᕈᑎᒋᔭᐅᓗᑎᒃ ᐃᖅᑲᓇᐃᔮᒃᓴᑦ ᐊᒻᒪᓗ ᐃᖅᑲᓇᐃᔭᖅᑎᓂᒃ 
ᐱᓯᒪᒋᐊᒃᑲᓐᓂᖃᑦᑕᕐᓂᖅ ᐊᔪᓐᖏᓐᓂᓕᓐᓂᒃ ᐊᔪᐃᓐᓈᖑᕙᓪᓕᐊᓂᖏᓐᓄᑦ ᐊᓐᖑᑎᓯᒪᔭᕆᐊᓕᒃ ᐊᒻᒪᓗ 
ᐱᔭᕆᐊᑭᓪᓕᑎᖅᑕᐅᓯᒪᓂᖅᓴᐅᓗᓂ ᐊᔪᓐᖏᓐᓂᖃᕆᐊᖃᕐᓂᕐᒧᑦ ᓄᒃᑎᖅᑕᐅᔪᓐᓇᖅᑐᑦ ᐅᑭᐅᖅᑕᖅᑐᒧᑦ 
ᐱᖕᒪᕆᐅᔾᔪᑕᐅᕗᖅ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᕙᓪᓕᐊᔾᔪᑎᒋᔭᐅᔭᕆᐊᖃᕐᓂᖓᓄᑦ.  

ᐅᑭᐅᖅᑕᖅᑐᒥᐅᓄᑦ ᑖᒃᓯᔮᕈᑕᐅᖃᑦᑕᖅᑐᑦ ᕿᒥᕐᕈᓇᒃᑕᐅᔭᕆᐊᖃᓕᖅᑐᑦ ᐃᑲᔫᑎᒃᓴᐅᑎᑕᐅᓗᑎᒃ ᐱᓕᕆᔾᔪᑎᒃᓴᓄᑦ 
ᐱᔭᕆᐊᑭᓐᓂᖅᓴᐅᖁᓪᓗᒍ ᐱᕙᓪᓕᐊᑎᑕᐅᓂᖓ ᓄᓇᕗᒻᒥ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᑲᔫᑎᒃᓴᐅᓂᐊᖅᑎᓪᓗᒋᑦ 
ᑕᒪᐃᓐᓄᑦ ᐱᕙᓪᓕᐊᔪᓕᕆᓂᕐᒨᖓᔪᓄᑦ ᑏᕆᑐᐊᕆᒥ ᐊᒻᒪᓗ ᑲᓇᑕᒥ.  

 



ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ 

ᐊᑐᓕᖁᔨᔾᔪᑏᑦ 

ᐱᓇᓱᐊᕈᑎᓪᓗᐊᑕᐅᓯᒪᔪᖅ ᐅᑭᐅᖅᑕᖅᑐᒥᐅᓄᑦ ᑖᑦᓰᔭᕈᑕᐅᖃᑦᑕᕐᓂᐅᔪᒧᑦ ᐱᔪᒐᕆᔭᐅᓕᖅᐸᓪᓕᖅᓯᒪᖁᓪᓗᒍ 
ᐊᔪᓐᖏᑦᑐᓄᑦ ᐃᖅᑲᓇᐃᔭᖅᑎᖃᕈᒪᓂᕐᒧᑦ ᐅᑭᐅᖅᑕᖅᑐᒥ ᐊᒻᒪᓗ ᐅᖓᓯᑦᑐᒥᐅᑕᓂ ᓄᓇᓕᖕᓂ ᖃᐅᔨᒪᔭᐅᔾᔪᑎᒃᓴᐅᓗᓂ 
ᐊᑭᖏᑕ ᖄᖓᒍᑦ ᐊᑭᓕᖅᓱᐃᖃᑦᑕᕆᐊᖃᕐᓂᖏᑦ ᑕᒫᓂ ᓄᓇᓖᑦ. ᑕᒪᑦᓱᒪ ᐋᖅᑭᒋᐊᕈᑎᒃᓴᖓᓄᑦ 
ᓅᑖᓐᖑᕆᐊᒃᑲᓐᓂᕈᑎᒃᓴᖓ ᐊᒻᒪᓗ ᐋᖅᑭᑦᓯᒪᐅᑎᒃᓴᖓᓄᑦ ᐊᑐᕐᓂᖃᑦᓯᐊᖁᓪᓗᒍ ᐲᔭᐃᓂᐅᖃᑦᑕᖅᑐᖅ 
ᐊᐅᓚᔾᔭᒍᑕᐅᒋᐊᓐᖓᕈᑎᒋᓯᒪᔭᖓᓄᑦ, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖁᔨᔾᔪᑎᓕᐅᓚᐅᖅᐳᑦ:  

1. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐅᓄᖅᓯᒋᐊᖅᑕᐅᔭᕆᐊᓕᒃ ᐊᑐᖅᑕᐅᓗᑎᒃ 
ᐅᓄᖅᓯᒍᑕᐅᖃᑦᑕᖅᓯᒪᔪᓄᑦ ᑮᓇᐅᔭᑦ ᐊᑭᑦᑐᐸᓪᓕᐊᓯᒪᓂᖓᓄᑦ 1987-ᒥᒃ ᐊᒻᒪᓗ ᐋᖅᑭᓱᖅᑕᐅᓯᒪᓗᑎᒃ 
ᓯᕗᒧᐊᒃᐸᓪᓕᐊᒍᑕᐅᓗᑎᒃ. 

2. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐅᓄᖅᓯᒋᐊᖅᑕᐅᔭᕆᐊᓕᒃ ᐃᓕᖓᓂᖅᓴᐅᖁᓪᓗᒍ 
ᐋᖅᑭᒍᑎᒋᔭᐅᖁᓪᓗᒍ ᐊᑭᑐᓂᖅᓴᒻᒪᕆᐊᓘᓂᖓᓄᑦ ᐃᓅᓇᓱᐊᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

3. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐱᕙᓪᓕᐊᑎᑕᐅᒃᑲᓐᓂᕆᐊᓕᒃ ᑮᓇᐅᔾᔭᒃᓴᓐᖏᓂᖅᓴᓄᑦ 
ᐃᑲᔫᑎᑖᖃᑦᑕᖏᑦᑐᓄᑦ ᐃᖏᕐᕋᔾᔪᑎᓄᑦ/ᖃᖓᑦᑕᐅᑎᓄᑦ ᐲᔭᐃᕕᐅᖃᑦᑕᓂᒃᑯᑦ ᐊᒻᒪᓗ 
ᐱᔪᓐᓇᖅᑎᑕᐅᓗᑎᒃ ᒐᕙᒪᑐᖃᒃᑯᑦ ᐃᑲᔫᑎᒃᓴᐅᑎᖃᑦᑕᖅᑕᖏᓐᓂᒃ ᓲᕐᓗ GST-ᑯᑦ ᐃᑲᔫᑎᑦ, 
ᓱᕈᓯᖅᓯᐅᑏᑦ, ᐊᒻᒪᓗ ᐊᐅᓚᔪᓐᓇᐅᑎᓄᑦ/ᐆᒻᒪᖅᑯᑎᓄᑦ ᐊᑭᑭᓪᓕᒋᐊᕈᑎᓂᒃ.  

4. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᐅᓄᖅᓯᒋᐊᖅᑕᐅᒋᐊᓕᒃ ᐊᔾᔨᐅᑎᑕᐅᓂᖅᓴᐅᓗᑎᒃ 
ᑖᒃᓰᔭᕈᑕᐅᖃᑦᑕᖅᑐᓂᒃ ᐅᖁᒪᐃᑦᓴᐅᑎᒻᒪᕆᐅᖃᑦᑕᑎᓪᓗᒋᑦ ᐅᑭᐅᖅᑕᖅᑐᒥᐅᓄᑦ ᑐᓂᔭᐅᖃᑦᑕᖅᑐᑦ 
ᑮᓇᐅᔭᓕᐅᕈᑎᖏᑎᒍᑦ ᐃᑲᔫᓯᐊᑎᒍᓪᓗ ᐃᑲᔪᖅᑕᐅᑲᓐᓂᕈᑎᒋᔭᐅᖃᑦᑕᖅᑐᓂᒃ ᒥᑦᓴᐅᓴᓐᓂᖅᓴᐅᓗᑎᒃ 
ᐊᑭᑐᓂᖅᓴᒻᒪᕆᐅᓂᖓᓄᑦ ᐃᑲᔫᑎᒃᓴᐅᑎᑕᐅᓗᓂ ᐃᑯᓪᓚᐅᒻᒥᔪᑎᒃᓴᐅᖁᓪᓗᒍ. 

5. ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐃᒍᑕᐅᖃᑦᑕᖅᑐᖅ ᕿᒥᕐᕈᓇᒃᑕᐅᔭᕆᐊᓕᒃ ᐱᓕᕆᔾᔪᑎᒃᓴᐅᓂᖏᓐᓂᒃ 
ᐊᑐᐃᓐᓇᐅᑎᑕᐅᔪᑦ ᐃᑲᔫᑎᒃᓴᐅᑎᑕᐅᓪᓗᑎᒃ ᐱᔭᕆᐊᑭᓐᓂᖅᓴᐅᖁᓪᓗᒍ ᓄᓇᕗᒻᒥ ᐃᖅᑲᓇᐃᔭᖅᑎᖏᑕ 
ᐱᕙᓪᓕᐊᓂᖏᑦ ᐃᑲᔫᑕᐅᓂᐊᖅᑐᓄᑦ ᑕᒪᐃᓐᓄᑦ ᑮᓇᐅᔭᓕᐅᕈᑕᐅᖃᑦᑕᖅᑐᓄᑦ ᑏᕆᑐᐊᕆᒥ ᑲᓇᑕᒥᓗ. 

ᓄᖅᑲᐸᓪᓕᐊᒍᑎᒋᓗᒍ 

ᑖᒃᓰᔭᕐᓂᕐᒧᑦ ᐋᖅᑭᑦᑕᐅᓯᒪᔪᖅ ᐊᐅᓚᑕᐅᖃᑦᑕᔾᔪᓯᖃᖅᐳᖅ ᓴᖅᑭᖅᑕᐅᕙᓪᓕᐊᔾᔪᑎᒃᓴᖏᓐᓄᑦ ᑮᓇᐅᔭᖃᖅᑎᑕᐅᔾᔪᑎᒃᓴ 
ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ ᐊᒻᒪᓗ ᓴᕝᕙᐅᒪᔭᐅᔾᔪᑎᒋᔭᐅᓪᓗᑎᒃ ᐊᒡᖢᐃᑦᑐᓄᑦ ᑳᖓᑦᑕᖅᑐᓄᑦ ᐃᑯᓪᓚᐅᒥᒍᑕᐅᖁᓪᓗᒍ 
ᐊᒻᒪᓗ ᐊᔾᔨᒌᑦᑐᒥᒃ ᐱᓂᐊᕐᕕᐅᓯᒪᖁᓪᓗᒋᑦ ᑲᓇᑕᒥᐅᑦ, ᐱᓗᐊᖅᑐᒥ ᐃᓚᐃᓐᓇᓱᖅᑕᐅᓂᖏᑦ ᐃᓄᖏᑕ ᐊᒻᒪᓗ 
ᓄᓇᑎᒍᑦ ᐊᕕᒃᓯᒪᓂᐅᔪᑦ ᐱᓗᐊᖅᑐᒥ ᐱᕙᓪᓕᐊᔾᔪᑎᖃᖅᑎᑕᐅᓂᕐᒧᑦ ᐱᔭᕆᐊᖃᕐᓂᐅᔪᓄᑦ.  
 
ᐅᑭᐅᖅᑕᖅᑐᒥᐅᓄᑦ ᑖᒃᓰᔭᐅᑎᒋᔭᐅᖃᑦᑕᖅᑐᑦ ᐃᓚᒋᓪᓗᓂᐅᒃ ᑖᒃᓰᔭᐅᑎᓄᑦ ᐋᖅᑭᑦᑕᐅᓯᒪᔪᖅ ᐋᖅᑭᒍᑕᐅᓇᓱᐊᖅᓯᒪᖕᒪᑦ 
ᐱᓇᓱᐊᕈᑎᒃᓴᐅᔪᓂᒃ ᐊᒥᓲᓕᖅᑲᖓᔪᓄᑦ ᑲᓇᑕᒥᐅᓄᑦ ᐅᑭᐅᖅᑕᖅᑐᒥᐅᑕᕐᓄᑦ, ᐊᒻᒪᓗ ᐱᓗᐊᖅᑐᒥ 
ᐅᑭᐅᖅᑕᖅᑐᒥᐅᑕᒻᒪᕆᓐᓄᑦ, ᐊᑭᑐᔪᕐᔪᐊᒻᒪᕆᐊᓘᓂᖅᓴᐅᑎᓪᓗᒍ ᐃᓅᓇᓱᐊᕐᓂᖅ ᑲᓇᑕᒥᐅᑕᐅᖃᑎᖏᑦ ᑕᐅᑐᓪᓗᒋᑦ.  
 
ᑭᓯᐊᓂᓕ, ᑖᓐᓇ ᐃᑲᔫᑎᒋᔭᐅᖃᑦᑕᖅᑐᖅ ᐊᓯᔾᔨᓚᐅᖅᓯᒪᓐᖏᒻᒪᑦ ᐅᑭᐅᓂᒃ ᐊᕙᑎᓂᒃ ᐊᑐᖅᑕᐅᖃᑦᑕᖅᓯᒪᔪᖅ ᐊᒻᒪᓗ 
ᐊᑑᑎᖃᕋᓱᐊᖅᓯᒪᓂᖓ ᐃᑦᑕᕐᓂᓴᐅᓗᐊᕐᓂᑯᒧᑦ ᐃᓕᖓᔪᓐᓇᐃᒻᒪᑦ ᐱᔾᔪᑎᒋᔭᐅᓇᓱᐊᖅᓯᒪᔪᒧᑦ ᐊᑑᑎᖃᕈᓐᓃᖅᑐᖅ 
ᑮᓇᐅᔭᐅᑉ ᐊᑭᑦᑐᐸᓪᓕᐊᓯᒪᓂᖓᓄᑦ. ᐊᒻᒪᓗ ᓱᓕ, ᐃᓅᓯᕐᒧᑦ, ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᒐᕙᒪᓕᕆᓂᒃᑯᑦ 
ᐊᕙᑎᓕᕆᓂᖅ ᐊᓯᔾᔨᖅᓯᒪᔪᒻᒪᕆᐊᓘᓕᖅᑎᓪᓗᒍ ᑕᐃᒪᓐᖓᓂᒃ ᐊᒻᒪᓗ ᐃᑲᔪᖅᑕᐅᔭᕆᐊᖃᕐᓂᖏᑦ 
ᐱᕙᓪᓕᐊᔾᔪᑎᒃᓴᐅᔪᑎᒍᑦ ᐅᑭᐅᖅᑕᖅᑐᒥᐅᑦ ᑕᐃᒪᓐᖓᓂᒃ ᐱᓂᖅᓴᕐᔪᐊᕌᓗᓕᕐᒪᑦ.  
 
ᑲᓇᑕᐅᑉ ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᑎᖃᑦᓯᐊᕆᐊᓖᑦ ᐱᓇᓱᐊᕈᑎᒃᓴᐅᔪᓂᒃ ᐅᑭᐅᖅᑕᖅᑐᒥᐅᓄᑦ 
ᑖᒃᓰᔭᐅᑎᒋᔭᐅᖃᑦᑕᖅᑐᓂᒃ ᐊᒻᒪᓗ ᐊᑐᓕᖁᔨᔾᔪᑎᓕᐊᖑᔪᓂ ᑖᒃᑯᓇᓂ ᑎᑎᕋᖅᓯᒪᔪᑦ ᐱᕙᓪᓕᐊᑎᑕᐅᔭᕆᐊᖃᕐᓂᖏᑦ 
“ᐅᑭᐅᖅᑕᖅᑐᒥᐅᓄᑦ ᑕᐅᑐᓐᖑᐊᖅᑕᐅᔪᖅ” ᐊᒻᒪᓗ ᐊᑐᖅᑕᐅᔭᕆᐊᓕᒃᑎᒍᑦ ᑲᒪᒋᔭᐅᓗᓂ ᐱᕙᓪᓕᐅᑎᒃᓴᖏᓐᓄᑦ 
ᐲᔭᐃᓂᐅᖃᑦᑕᖅᑐᒧᑦ ᐃᓕᖓᑎᑕᐅᔪᑦ ᑲᔪᖏᖅᓴᐅᑎᒋᔭᐅᒋᐊᒃᑲᓂᕐᓗᑎᒃ ᐊᒻᒪᓗ ᐃᑲᔫᑎᒃᓴᐅᓗᑎᒃ 
ᐅᑭᐅᖅᑕᖅᑐᒥᐅᒻᒪᕆᓐᓄᑦ.  



ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑲᑎᒪᔨᖏᑦ 

 

ᓴᖅᑭᖅᑕᐅᔪᒃᓴᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᐅᒡᒍᓯ 15, 2007                       

